
ПРЕДГОВОР 
 

 

Туризмот од филозофски но и од практичен аспект е вредност на природните и 

материјалните добра. Токму поради тоа, авторите на учебникот по туристичка 
валоризација и развој прават обид, на студентите од втор и трет циклус студии на 
Факултет за туризам и бизнис логистика, при Универзитет „Гоце Делчев“ – Штип, 
односно на студентите од студиските програми по туризам и угостителство,  да им ги 
презентираат главните методолошки прашања на планирањето, вреднувањето и 
одржливиот развој на туризмот. Исто така, учебникот е наменети и за поширока 
употреба, односно за сите студенит и за лица кои сакаат да добијат повеќе сознанија 
за туристичкото планирање, вреднување и одржлив развој на туризмот.  

Во учебникот се поместени повеќе избрани теми кои се изучуваат во 
наставните предмети: Просторно и регионално планирање, Туристичко планирање, 
Туристичка валоризација, Методи и техники за валоризација и Туристички вредности и 
одржлив развој. Текстот што е презентиран е конципиран во три дела, шест поглавја и 
четириесет и четири теми.  

Првиот дел, е именуван Планирање и во него се ирганизирани три поглавија и 
дваесет и пет теми. Во поглавјето Просторно планирање има осум теми, и тоа: Општи 
карактеристики за простор и просторно планирање; Општи детерминанти на 
просторното планирање;  Модели и концепти во просторното планирање; Системи и 
приоди во просторното планирање; Фактори и елементи во просторното планирање; 
Фази на изработка и видови на просторни планови; Процес на планирање; и 
Планирање на просторни планови за туризам. Во второто поглавје, Регионално 
планирање има седум теми и тоа: Општи карактеристики на регионот и 
регионализацијата; Цели и критериуми во планирање на туристичка регионализација; 
Содржини и видови туристички просторни целини; Улогата на туризмот во развојот на 
неразвиени подрачја; Типови региони; Плански региони и Регионален развој. Во 
третото поглавје Туристичко планирање има десет теми, и тоа: Теоретски основи на 
туристичко планирање; Еволуција на туристичко планирање; Процесот на туристичко 
планирање; Нивоа на туристичко планирање; Цели на туристичко планирање; 
Елементи на туристичко планирање; Значење на туристичко планирање; Туристичко 
планирање и предвидување на туристичката побарувачка; Методи и модели на 
туристичка побарувачка; Примери за примена на методи и модели за планирање на  

туристички развој. 
Вториот дел, е посветен на Валоризација, и составен е од две поглавја и девет 

теми. Во првото поглавје се поместени шест теми, и тоа: , и тоа: Наука, филозофија и 
технологија на вредност; Поим и предмет на вредност - вреднување; Туристичка 
вредност - валоризација; Фактори, методи и критериуми на туристичка валоризација; 
Човек, природа и туристичка валоризација на природни мотиви; Општествено-
економски вредности и туристичка валоризација на антропогени мотиви; Примери на 
табели за туристичка вредност - валоризација. Во второто поглавје: Методи и техники 
за туристичка валоризација има три теми, и тоа: Теориски поставки за туристичка 
валоризација; Методи и модели за туристичка валоризација; Примери за туристичка 
валоризација. 
            Во третиот дел Развој има едно поглавје Одржлив развој и десет теми, и тоа: 
Концепт на одржлив развој; Одржлив развој и туризмот; Интегриран пристап во 
планирањето одржлив развој на туризмот; Улогата на државата во планирањето 
одржлив развој на туризмот; Туристички развоен план; Туристичката сателитска 
сметка како економски модел за развој на туризмот; Идни насоки за одржлив развој на 
туризмот; Заштита на природната и животната средина; Заштита на природната и 
животната средина во туризмот; Туризмот како загадувач и развој на одржлив туризам 

Во учебникот поместени се поголем број табели, графикони, шеми, слики и 
карти. Секое поглавје завршува со клучни зборови краток преглед и прашања за 
дискусија. 

Учебникот е заеднички труд на Никола В. Димитров кој е автор на главите I и II 
од првиот дел, глава I од вториот дел, и точките 1 и 8-10 од третиот дел, и Билјана 
Петревска која е автор на глава III од првиот дел, глава II од вториот дел, и точките 2-7 
од третиот дел. За подобноста, значењето и оправданоста на овој труд говори 
позитивниот извештај на рецензентите. Голема благодарност упатуваме до проф. д-р 
Цане Котески и проф. д-р Златко Јаковлев, двајцата од Факултетот за туризам и 
бизнис логистика при Универзитетот „Гоце Делчев“ - Штип, кои со своите коментари, 
предлози и забелешки придонесоа за зголемување на квалитетот на ракописот. 

Искрено се надеваме дека оваа книга ќе им биде од помош на сите студенти 
кои како определба во своето формално образование се одлучиле да ги осознаат 
тајните на туристичката валоризација и развој. Истовремено, овој труд може да биде 
интересно четиво и за сите оние кои имаат допирни точки со планирање, евалуација и 
валоризација на туристичкиот простор. Се разбира, одговорноста за сите грешки, 
пропусти и недостатоци што можат да се пронајдат низ текстот, е само на авторите. 
 
 
Авторите 



Biljana

